
هۆکارەکانی خوێندنی پرۆگرامی کارامەیی و بەها کۆمەڵایەتییەکان لە قۆناغی بنەڕەتی:

کاوە عمر حمد 
بەڕێوەبەری گشتیی پرۆگرام و چاپەمەنییەکان

لــه‌ کاتێکــدا کــه‌ ئێمــه‌ی کوردســتانى بــه‌ تامه‌زرۆیــەوە‌ باســی گرنگــی کارامه‌یــی و بەهــاکان 
لــە بونیادنانــى داهاتــووى گەلەکەمــان و کۆمەڵگەیەکــى تەندروســت و کەســایەتى منــداڵان 
ده‌که‌یــن، لــه‌ ســه‌ردەمێکی پــر لــه‌ ئاڵوگــۆڕی خێــرا و سه‌رســوڕهێنه‌ردا ده‌ژیــن کــه‌ ڕه‌نگــه‌ 
تێپه‌ڕاندنــی ئــەو ســه‌رده‌مە بەبــێ گەشــەپێدانى پــەروەردە و فێرکــردن و گۆڕانکاریکــردن 
لــە پرۆگرامەکانــى خوێندنــدا ئەســتەم بێــت، بۆیــە وەزارەتــى پــەروەردەى هەرێمــى 
کوردســتان بڕیاریــدا لــە پرۆگرامەکانــى خوێنــدن، بــۆ قۆناغــى بنەڕەتــى بابەتێکــى نــوێ 
زیــاد بــکات، لــە هــۆکارە بەرچاوەکانــى ئامادەکــردن و خوێندنــى پرۆگرامــى کارامەیــی و 

بەهــا کۆمەڵایەتییــەکان ئەمانــەى خــوارەوەن:
و  کوردســتان  هەرێمــى  و حکومەتــى  پەرلەمــان  و  کوردســتان  کۆمەڵگــەى  •داواکارى 
ــدن بــە  ڕاپۆرتەکانــى دەزگەکانــى ڕاگەیانــدن بــۆ پێداچوونــەوە بــە پرۆگرامەکانــى خوێن

مەبەســتى گونجانــدن و دەوڵەمەندکردنــى بــە بنەماکانــى مرۆڤایەتــی.
ــان  ــى هاووڵاتی ــاو توانادارکردن ــە پێن ــتان، ل ــى کوردس ــدگاى هەرێم ــى دی •جێبەجێکردن
بــۆ بەدیهێنانــى خواســتەکانیان و پاڵپشــت بێــت بــە بەهــا و چەمکــە مرۆڤایەتــی و 

دیموکراتییــەکان.
•یەکێــک لــە ئامانجــە پەروەردەییەکانــى وەزارەتــى پــەروەردە لــە هەرێمــى کوردســتان، 
ــى  ــار و ڕەوشــتى نەوەکان ــە ڕەفت ــە بەشــێک ل ــت ببێت ــەى دەبێ ــەو بەهایان ــە. ئ بەهاکان
ــەوەى دواڕۆژ، بــۆ ئــەم مەبەســتە وەزارەتــى  داهاتــوو، واتــە داڕشــتنى کەســایەتى ن
پــەروەردە بــە پــرس و ڕاوێــژ لەگــەڵ لایەنــە پەیوەنــدارەکان و هاوبەشــەکانى لــە ڕێگــەى 
ــەرجەم  ــە س ــەوە ب ــاردرا پێداچوون ــەکۆیکار، بڕی ــەوە و س ــۆڕ و کۆبوون ــى ک ئەنجامدان

ــکات. ــى ب ــە قۆناغــى بنەڕەت ــدن ل ــى خوێن پرۆگرامەکان
بــە لــە بەرچاوگرتنــی دەستپێشــخەریی ڕێکخــراوى نەتــەوە یەکگرتــووەکان بــۆ منــداڵان 
)یونیســێف( بــە نــاوى ))فێربوونــى کارامەییەکانــى ژیــان و هاووڵاتیبــوون لــە خۆرهەڵاتــی 

ناوەڕاســت و باکــوورى ئەفەریقیــا((.

2 هاووڵاتیبوون

بەهاکان
کارامەییەکان

مافەکان

تــەوەرە ســەرەکییەکانى پرۆگرامــى کارامەیــی و بەهــا کۆمەڵایەتییــەکان، هــەروەک لــە خوارەوە 
ئامــاژەى پێکــراوە لــە قۆناغــى بنەڕەتــى چــوار بابەتــى ســەرەکى لــە خــۆ دەگرێــت.



پێشەكی

ــتنی  ــی سەرخس ــەروەردە و ئامانج ــی پ ــتەی گۆڕانكارییەكان ــەكان كەرەس ــك پرۆگرام كاتێ

پەروەردەیەكــی دروســتە، ئــەوا پرۆگرامــەكان لــە خەســڵەتی تایبەتــی و گشــتییدا زانســتێكە 

ڕێســا وچەمكــی خــۆی هەیــە.

ــدی  ــە بەرژەوەن ــەكان ل ــی پرۆگرام ــوو گۆڕانكارییەكان ــە هەم ــی تۆكم ــە پلانێك ــدرا ب هەوڵ

تاكێكــی تەندروســت بێــت هاوتەریــب لەگــەڵ پڕۆســەی پێشــكەوتنی زانســتیی و كۆمەڵایەتــی 

ئابــووری بــە لەبەرچــاو گرتنــی تایبەتمەنــدی كولتــوور و ڕۆشــنبیری لە ژێــر ڕەهەندەكانی 

نیشــتیمان و ئاشــتی جیهانــی.

لــە ســەرەتادا ئــەم هەوڵــە فێربوونــە دەربــارەی پەیڕەوكردنــی كارامەیــی و بەهــا و چەمكــە 

كۆمەڵایەتییــەكان. هەوڵــدرا شــێوازە كلاســیكیەكە تێپەرێنیــن زیاتــر بــوار بــە خــودی منــداڵ 

بدرێــت لــە ڕێگــەی تێگەیشــتن و وەرگرتــن و جێبەجێكردنــی كارامەیــی و بەهــا و زانســتە 

كۆمەڵایەتییــەكان ئــەوان خۆیــان لــە ڕەفتاریانــدا پێشــەنگی گۆڕانكارییــەكان بــن بەهــۆی 

ــەی  ــڕۆژە هاوبەش ــاری و پ ــیاری کۆزانی ــی پرس ــەكان و وروژاندن ــەوەی چالاكیی تاقیكردن

نێــوان خۆیــان. لــە ڕێگــەی بابەتەکانــی ئــەم كتێبــەوە دیــدی تایبــەت بــە خۆیــان هەبێــت 

بــۆ ئاینــدە و ســەركردایەتی گۆڕانكاڕییــەكان بكــەن.

مامۆســتای بەڕێــز: ئــەم پرۆگرامــە بــۆ تاقیكردنــەوە نییــە، ئامانجــی فێربــوون لــەم پرۆگرامــە 

ئەوەیــە قوتابیــان كاراکتــەری ســەرەكی بابەتەكانــن لــە ڕێگــەی چالاكــی و بیركردنــەوە و 

گفتوگۆكــردن و ڕاهێنانــەوە، بــا خۆیــان سەرپشــك بــن لــە چۆنیەتــی ئەنجامدانــی. كاری 

ئامادەکاران

بەڕێزتــان بەشــداریكردنە لــە ڕێگــەی سەرپەرشــتیكردن و دابەشــكردنی ڕۆڵە ســەرەكییەكان 

لــە كات و چالاكییەکانــدا.

ــوە كارا دەكات چــۆن ئێــوە بەشــێكن لــە  ــەم پرۆگرامــە ڕۆڵــی ئێ ــك و باوكــی بەڕێــز: ئ دای

بەرەوپێشــبردنی كارامەیــی و بەهــاكان بەشــداربن لــە چالاكــی و وەڵامدانــەوەی ئــەو 

پرســیارە بوێرانــەی كــە منداڵەكانتــان لەگەڵتــان هاوبــەش دەبــن.

قوتابیانــی بەڕێــز: ئەمــە هەوڵێكــە بــۆ چالاكبوونــی توانــاكان و كارامەییــە خودییەكان،كــە 

خــۆت بەشــێك بیــت لــە گۆڕانكارییــەكان بــە گیانێكــی ســەركردە تێڕوانینــەكان بــۆ ئاینــدە 

بەرنامەڕێــژ بكەیــت، ســەرجەم چالاكییــەكان  كاری ڕۆژانــەی تۆیــە كــە لــەم پرۆگرامــە 

خراوەتــە ڕوو بۆیــە ئاراســتەی هەمــوو تێگەیشــتنەكان لــە چالاكییــەكان لــە بیركردنــەوەی 

تۆدایــە تەنهــا كاری ئێمــە ڕێكخســتن بــووە بــە پێــی كات و شــوێنی پێگەیشــتنی هــزر و 

بیــری تــۆی بەڕێــز.

بێگومــان لــە كاتــی جێبەجێكردنــی ئەم پرۆگرامــەدا ڕووبەڕووی كۆمەڵێك گرفــت دەبینەوە، 

بــەڵام بــە هاوکاریــی هەمــوو لایــەك هەوڵدەدرێــت هەمــوو شــتێك لــە بەرژەوەنــدی منــداڵ 

بێــت و هەرخــۆی چەقــی فێربوونــی گۆڕانكارییــەكان بێــت، چونكــە ئــەم پرۆگرامــە بــە پێــی 

پێوەرەكانــی بەڵگەنامــەی پرۆگرامــەوە ئەنجامدراوە.

هاووڵاتیبوون )من و ئه‌وانی دیكه‌(

مافەکان )مافە‌ تاكه‌ كه‌سییه‌كان( 

یەکە                                          	                            ژماره‌ی لاپه‌ڕه‌

یەکە                                         ‌   	                            ژماره‌ی لاپه‌ڕه‌

خێزانه‌كه‌م   ..................................................       
 

هاوڕێكانم    ..................................................       

دراوسێكانم  ..................................................     

گه‌ڕه‌كه‌كه‌م   ..................................................      

....................................... 
 

........................................

........................................

........................................

ژینگه‌ی تەندروست

مافی یاریكردن        

مافی پێداویستیی ژیان  

پاراستن له‌ توندوتیژی  

 ناوه‌ڕۆك

١٢
١٦
٢٠
٢٤

٣٠
٣٤
٣٨
٤٢

........................................

كارامه‌ییەکان ‌)كارامه‌یی په‌یوه‌ندیكردن(

یەکە                                             	                             ژماره‌ی لاپه‌ڕه‌

یەکە                                                                             ژماره‌ی لاپه‌ڕه‌

گوێگرتن

ئاخاوتن

گفتوگۆكردن

پرسیاركردن 

سوپاسکردن

ساده‌یی

به‌خشنده‌یی

نهێنیپارێزی

به‌هاکان )به‌ها مرۆڤایه‌تییه‌كان(

....................................... 
 

........................................

........................................

........................................

٤٨
٥٢
٥٦
٦٠

٦٦
٧٠
٧٤
٧٨

 به‌شی
هاووڵاتیبوونیه‌كه‌م

یەکەی یه‌كه‌م
یەکەی دووه‌م

یەکەی سێیه‌م 
یەکەی چواره‌م

‌من و ئه‌وانی دیكه

ماوه‌ی جێبه‌جێكردن

‌ژماره‌ی به‌شه‌وانه

‌ژماره‌ی هه‌فته

٨

٤

خێزانه‌كه‌م
هاوڕێكانم
دراوسێكانم
گه‌ڕه‌كه‌كه‌م

1- به‌شێوه‌یه‌كی دروست كه‌سانی ده‌وروبه‌ری خۆی بناسێ و مامه‌ڵه‌یان له‌گه‌ڵ بكات.

2- شاره‌زایی زیاتر له‌باره‌ی كه‌سایه‌تی خۆی له‌ناو خێزان و كۆمه‌ڵگه‌ فێرببێ.

3- مافی منداڵ له‌ناو خێزان و ئه‌ركه‌كانی سه‌رشانی به‌رامبه‌ر خێزانه‌كه‌ی ده‌زانێت. 

4- فێری گرنگی هاوڕێیەتی ده‌بێت.

5- له‌واتای دراوسێتی تێده‌گات و ڕێز له‌ دراوسێیه‌كانی ده‌گرێت.

6- فێری چۆنیه‌تی پاراستنی ژینگه‌ی گه‌ڕه‌ك ده‌بێت. 

ئامانجی به‌ش

خێزانه‌كه‌م

ــاو  ــه‌ی ن ــن یه‌ك ــن، بچووكتری ــه‌وه‌ ده‌ژی ــەوە به‌یه‌ك ــانێكن لەماڵ ــه‌ كه‌س ــزان كۆمه‌ڵ خێ
كۆمه‌ڵگه‌یــه‌ و له‌چه‌نــد ئه‌ندامێــك پێكدێــت وه‌ك دایــك و بــاوك و خوشــك و بــرا. 
ئه‌ندامانــی خێــزان په‌یوه‌نــدی ســۆز و خۆشه‌ویســتی لــه‌ نێوانیانــدا هه‌یــه‌، هــه‌ر 

ــرن.  ــر ده‌گ ــه‌ یه‌كت ــز ل ــه‌ و ڕێ ــۆی هه‌ی ــی خ ــی تایبه‌ت ــه‌ و ئه‌ركێك ــك پێناس ئه‌ندامێ

 بیرۆكه‌ی سه‌ره‌كی

خێزانەكەی من

چالاكیی ناو پۆل
پرسیار و گفتوگۆ

١- خێزان چییه‌؟ 
٢- ئه‌ندامێكم له‌ ‌ناو خێزانەکەم، ڕۆڵی من چییه‌ له‌ ‌ناو خێزانەکەم؟

یەکەی
یه‌كه‌م

پێكهاته‌ی خێزان

چالاكیی ناو پۆل
1. خێزانه‌كه‌م له‌من و  ............، ............، ............، ............ پێكدێت.

2. پەیوەندی  ........................ لە نیوان ئەندامانی خێزاندا هەیە.

كۆمه‌ڵه‌ كه‌سانێك له‌ماڵه‌وه‌ به‌یه‌كه‌وه‌ ده‌ژین پێیان ده‌گوترێ خێزان

خێزان پێكدێت له‌:

   برا باوك  خوشكدایك 

خێزانه‌كه‌م ئارامترین شوێنی ژیانمه‌ پێویسته‌ بیپارێزم 

 بەهێزکردنی زانیاری

من فێردەبم

خێـــزان بۆ هه‌مـــوو تاكێـــك گرنگی خـــۆی هه‌یـــه‌، خێـــزان ئه‌ركـــی به‌خێوكردن و 
په‌روه‌رده‌كـــردن و دابینكردنی پێداویســـتییه‌ جۆربه‌جۆره‌كانی منداڵی له‌ ئه‌ســـتۆیه‌، 
خۆشه‌ویســـتی و دڵســـۆزی ئه‌ندامانـــی خێزان له ‌ماڵێـــك كۆده‌كاتـــه‌وه‌ و دڵنیاییان 

پێده‌به‌خشـــێت. 

خێزانــی  ده‌گوترێــت  به‌جۆرێكیــان  هه‌یــه‌،  خێــزان  جۆرێــك  چه‌نــد  له‌كۆمه‌ڵگــه‌دا 
بچــووك كــه‌ لــه‌ دایــك و بــاوك و خوشــك و بــرا پێكدێــت لــه‌ ماڵێكــدا به‌یه‌كــه‌وه‌ ژیــان 
ــك و  ــه‌ دای ــه‌ ل ــه‌وره‌ ك ــی گ ــت خێزان ــی ده‌گوترێ ــان پێ ــه‌وی دیكه‌ی ــه‌ن، ئ ــه‌ر ده‌ب به‌س
بــاوك و منــداڵ و داپیــره ‌و باپیــره‌ و مــام و خــاڵ و پــوور پێكدێــت، ژماره‌یــان زیاتــره‌ 

لــه‌ خێزانــی بچــووك.

چالاكیی ناو پۆل
• خێزانه‌كه‌ی من له‌ جۆری خێزانی  ...................... )بچووكه‌، گه‌وره‌یه‌(. 

• خێزانــی گــه‌وره‌ جگــه‌ لــه‌ دایــك و بــاوك و منداڵــه‌كان كه‌ســانی دیكــه‌ش ده‌گرێتــه‌وه‌   
وه‌ك  ................، .................، .................. . 

خێزانی بچووكبیرۆکە خێزانی گه‌وره‌كۆمه‌ڵگه‌

زاراوه‌

 بیر ده‌كه‌مه‌وه‌:
چۆن ده‌توانین لە ناو 

خێزاندا یارمه‌تی
 یه‌كتر بده‌ین؟

په‌یوه‌نــدی هاوڕێیەتــی جۆرێكــه‌ لــه‌ جۆره‌كانــی په‌یوه‌نــدی كۆمه‌ڵایه‌تــی، هــاوڕێ 
ــت پێویســته‌  ــزان، مــرۆڤ كاتــێ لــه‌ نــاو كۆمه‌ڵگــه‌ ده‌ژی كه‌ســێكه‌ لــه‌ ده‌ره‌وه‌ی خێ
ــۆی  ــه‌ ه ــی ده‌بێت ــت، هاوڕێیەت ــه‌ هه‌بێ ــانی دیك ــه‌ڵ كه‌س ــی له‌گ ــدی کۆمەڵایەت په‌یوه‌ن
ناســینی كه‌ســانی دیکــە، هــاوڕێ ئــه‌و كه‌ســه‌یه‌ كــه‌ لــه‌ كاتــی خۆشــی و ناخۆشــی بــه‌ 

ــر ده‌ده‌ن.  ــی یه‌كت ــه‌ون و یارمه‌ت ــر ده‌ك ــای یه‌كت فری

 یەکەی
هاوڕێكانم‌دووه‌م

 بیرۆكه‌ی سه‌ره‌كی

چالاكیی ناو پۆل

1. هاوڕێ كێیه‌؟ 
2. نزیكترین هاوڕێت له‌ گه‌ڕه‌ك كێیه‌؟ 

هاوڕێی دڵسۆز له‌ زێڕ به‌نرختره‌ 

چالاكیی ناو پۆل
جوانتریــن تایبه‌تمه‌نــدی لــه‌ هاوڕێیەتــی چییــه‌؟ ئــه‌م بابه‌تــه‌ بــه ‌هاوكاریــی مامۆســتای 

بابــه‌ت گفتوگــۆ بكه‌ن.

متمانەڕاستگۆییخۆشەویستیهاوڕێی چاك     

زاراوه‌

چالاكیی ناو پۆل
)لێبورده‌یی بنه‌مای سه‌ره‌كی هاوڕێیەتی و خۆشه‌ویستی ڕاسته‌قینه‌یه‌( به ‌هاوكاریی 

مامۆستای بابه‌ت گفتوگۆ لەسەر ئەم بابەتە بکەن.

تایبه‌تمه‌ندی هاوڕێی چاك:
١. له‌سه‌ر بنه‌مای خۆشه‌ویستی و ڕێزگرتن بێت.

٢. كه‌سێكی دڵسۆز و جێگەی متمانه‌ بێت. 
٣. كه‌سێكی یارمه‌تیده‌ر بێت. 

ــاش و  ــارە ب ــە ڕەفت ــە ل ــردن، ده‌ســپاكی ( بریتیی ) ڕاســتگۆیی، دڵســۆزیی، هاوکاریک
ــی چــاک. جوانەکانــی هاوڕێ

 بەهێزکردنی زانیاری

من فێردەبم

بیر ده‌كه‌مه‌وه‌:
چۆن پارێزگاری لە 
هاوڕێیەتی بکەم؟

ســامان كوڕێكــی دراوســێمانه‌ ڕۆژانــه‌ لــە بــه‌ر ده‌رگای ئێمــه‌ تۆپتۆپێــن ده‌كات، هه‌ندێکجــار 
تۆپه‌كــه‌ ده‌كه‌وێتــه‌ ماڵــی ئێمــەوە‌، گــوڵ و گوڵدانــه‌كان ده‌شــكێنێت، بۆیــه‌ دایكــم ڕۆژێــك 
ــه‌،  ــردن نیی ــره‌ شــوێنی یاریك ــان ئێ ــی: ســامان گی ــرد، گوت ــۆژگاری ك ــردو ئام ــی ك بانگ
پێویســته‌ بچیتــه‌ گۆڕەپانێــك بــۆ ئــه‌وه‌ی یــاری لیــێ بكه‌یــت، ســامانیش به‌دڵگرانییــه‌وه‌ 
ــه‌  ــه‌، ن ــی لێی ــه‌ گۆڕه‌پان ــه‌ ن ــه‌ی ئێم ــه‌م گه‌ڕه‌ك ــوێ؟ ئ ــه‌ ك ــد بچم ــی ڕه‌هه‌ن ــی: دایك گوت
شــوێنی یاریكــردن. دایكــی ڕه‌هه‌نــد گوتــی: ڕۆڵــه‌ ئــه‌وه‌ كۆڵانــه‌ بــۆ هاتوچــۆی ئۆتۆمبێــل 
ــت،  ــۆپ ده‌كه‌ی ــه‌ ت ــاری ب ــۆ ی ــك ت ــن، كاتێ ــاری تۆپێ ــۆ ی ــه‌وه‌ك ب ــراوه‌، ن ــك ك و خه‌ڵ
تۆپه‌كــه‌ بــه‌ر ده‌رگــه‌ و دیــوار و په‌نجــه‌ره‌ی مــاڵان ده‌كه‌وێــت و بێــزار ده‌بــن، ئێمــه‌ 
دراوســێی یه‌كتریــن نابێــت یه‌كتــر بێــزار بكه‌یــن، بۆیــه‌ نابێــت لــه‌ كــۆڵان یــاری بكه‌یــت، 
به‌نرخه‌كــه‌ی،  ئامۆژگارییــه‌  له‌به‌رامبــه‌ر  كــرد  ڕه‌هه‌نــدی  دایكــی  سوپاســی  ســامان 

بەڵێنیــدا ئیتــر دراوســێكانی بێــزار نــه‌كات.

یەکەی
دراوسێکانم‌سێیه‌م

 بیرۆكه‌ی سه‌ره‌كی

چالاكیی ناو پۆل
1- بۆچی دایكی ڕه‌هه‌ند ئامۆژگاری )سامان(ی كرد؟

2- بۆچی سامان له‌ كۆڵان یاری ده‌كرد؟
3- بۆچی شه‌قام و كۆڵان شوێنی شیاو نین بۆ یاریكردن؟

دراوسێ باش وەک برای باش وایە

  ......................
 ......................
......................

  ......................
 ......................
......................

ڕه‌فتاری چاك     ڕه‌فتاری خراپ 

چالاكیی ناو پۆل
ــان  ــی ی ــۆی دڵخوش ــە ه ــە دەێت ــار ک ــێ ڕه‌فت ــان ده‌كات س ــه‌ قوتابی ــتا داوا ل  مامۆس

بێــزاری دراوســێکان:
ڕه‌فتاری چاك                                  ڕه‌فتاری خراپ 

بنەماکانی دراوسێتی بریتییە لە:
1- سڵاوكردن و ڕێزگرتن.                   ٣- یەکتر بێزارنه‌كردن.

٢- یارمه‌تیدانی یه‌كتری.                    ٤- هاوبه‌شیكردن له‌ خۆشی و ناخۆشی.

نه‌شیاوبێزاركردندراوسێ  هاوكاریكردن

زاراوه

دراوســێ هه‌مــوو ئــه‌و كه‌ســانه‌ن كــه‌ ماڵیــان لــە چــوارده‌وری ماڵه‌كه‌مانــن‌ و به‌یه‌كــه‌وه‌ 
ده‌ژیــن، په‌یوه‌نــدی دراوســێتی به‌یه‌كه‌وه‌مــان ده‌به‌ســتێته‌وه‌، پێویســتمان به‌یه‌كتــر 
په‌یوه‌نــدی  یه‌كترده‌كه‌یــن.  هاوكاریــی  ناخۆشــی  و  خۆشــی  له‌كاتــی  و  ده‌بێــت 

ــه‌. ــه‌ت به‌خــۆی هه‌ی دراوســێتی ســنوور و مافــی تایب

 بەهێزکردنی زانیاری

من فێردەبم

چالاكیی ناو پۆل
لــه‌ چ كاتێــك له‌ســه‌رمان پێویســته‌ هاوكاریــی دراوســێ بكه‌یــن؟ بەهــاوکاری مامۆســتای  

بابــه‌ت گفتۆگــۆی ئەم دەســتەواژەیە بکەن.

بیر ده‌كه‌مه‌وه‌:
چ ڕه‌فتارێكی من ده‌بێته‌ هۆی 

بێزاركردنی دراوسێكان؟ 

گــه‌ڕه‌ك لــه‌ كۆمه‌ڵــه‌ ماڵێــك پێكدێــت به‌شــێوه‌یه‌كی ڕێكخــراو، چه‌نــد شــه‌قام و 
كۆڵانێكــی تێدایــه‌، خزمه‌تگــوزاری ئــاو و كاره‌بــا و باخچــه‌ی منــداڵان و قوتابخانــه‌ و 

ــراوه‌.  ــن ك ــۆ دابی ــه‌ی ته‌ندروســتی و باخچــه‌ی ب بنك

یەکەی
گه‌ڕه‌كه‌كه‌مچواره‌م

 بیرۆكه‌ی سه‌ره‌كی

بـــه ‌هاوكاریـــی مامۆســـتای بابـــه‌ت باســـی گرفـــت و كه‌موكـــوڕی خزمه‌تگـــوزاری 
گه‌ڕه‌كه‌كـــه‌ی خۆتـــان بكـــه‌ن.

چالاكیی ناو پۆل

گه‌ڕه‌ك له‌ كۆمه‌ڵه‌ ماڵێك پێكدێت كه‌ چه‌ند شه‌قام و كۆڵانێكی تێدایه‌

  ......................
 ......................
......................

  ......................
 ......................
......................

چالاكیی ناوپۆل
بــه ‌هاوكاریــی مامۆســتای بابــه‌ت جیاوازیــی نێــوان گه‌ڕه‌كێكــی كــۆن و گه‌ڕه‌كێكــی نــوێ 
بكــەن لــه‌و ڕووانــه‌وه‌: خانــوو، باڵه‌خانــه‌، كــۆڵان، قوتابخانــه‌، بنكــه‌ی ته‌ندروســتی، 

باخچــه‌ی منــداڵان، باخچــه‌ی گه‌ڕه‌ك، شــەقام(.

گه‌ڕه‌كی كۆن                                 گه‌ڕه‌كی نوێ

چالاكیی ناو پۆل
گه‌ڕه‌ك پێویستی به‌چ خزمه‌تگوزاریه‌كه‌ به‌ گوێرەی گرنگی بۆ تۆ ڕیزبه‌ندیان بکە:

• ئاوی خواردنه‌وه‌     
• كاره‌با              

• قوتابخانه‌   
• شه‌قام      
• باخچه‌      

• بنكه‌ی ته‌ندروستی   

...............................

...............................

...............................

...............................

...............................

...............................

قوتابخانه‌  باخچەبنكه‌ی ته‌ندروستی  خزمه‌تگوزاری

زاراوه‌

هه‌مــوو گه‌ڕه‌كێــك پێویســتی بــه‌ كۆمه‌ڵــێ خزمه‌تگــوزاری هه‌یــه‌ تاوه‌كــو خەڵــک 
ــه‌ن. ــی بك ــه‌ ئارام هه‌ســت ب

 بەهێزکردنی زانیاری

من فێردەبم

ــه‌  ــه‌ت ب ــی تایب ــک‌ ناوێك ــه‌ر گه‌ڕه‌كێ ــه‌، ه ــێ تێدای ــۆن و نوی ــی ك ــن گه‌ڕه‌ك ــار چه‌ندی ش
خــۆی هه‌یــه‌، هاووڵاتیــان به‌گوێــره‌ی نــاوی گه‌ڕه‌كه‌كــه‌ یــان ژمــاره‌ی كــۆڵان یــان 

ــه‌وه‌. ــه‌كان بدۆزن ــن ماڵ ــە ده‌توان ــاره‌ی ده‌رگ ژم

بیر ده‌كه‌مه‌وه‌: 
چۆن پارێزگاری لە ژینگەی

 گەڕەکەکەم بکەم؟

به‌شی 
مافه‌كاندووەم

یەکەی یه‌كه‌م           ژینگه‌ی ته‌ندروست
  یەکەی دووه‌م            مافی یاریكردن

 یەکەی سێیه‌م           پێداویستیی ژیان
 یەکەی چواره‌م           پاراستن له‌ توندوتیژی

ماوه‌ی جێبه‌جێكردن

‌ژماره‌ی به‌شه‌وانه

‌ژماره‌ی هه‌فته

٨

٤

مافه ‌تاكه‌ كه‌سییه‌كان

1. قوتابی فێری مافه‌ تاكه‌ كه‌سییه‌كان ده‌بێت.

2. لێكدانه‌وه‌ بۆ مافه‌كانی خۆی له‌ ژینگه‌یه‌كی ته‌ندروست ده‌كات.

3. داكۆكی له‌ مافه‌ سه‌ره‌تاییه‌كانی خۆی ده‌كات. 

4. شاره‌زایی له‌ لایه‌نه‌ خراپه‌كانی توند و تیژی و پێشێلكردنی 

مافه‌كانی په‌یدا ده‌كات. 

5. داوای پێداویستییه‌ بنه‌ڕه‌تییه‌كانی خۆی ده‌كات. 

6. پێداویستی سه‌ره‌كی و ناسه‌ره‌كی لێك جیا ده‌كاته‌وه‌. 

ئامانجی ‌به‌ش

ژینگه‌ی ته‌ندروست

لــه‌ به‌رامبــه‌ر ماڵــی ئه‌ویــن زه‌وییه‌كــی به‌تــاڵ هه‌بــوو، خەڵــک بــه‌رده‌وام زبــڵ و 
ــۆن و پیســی پاشــماوه‌ و خاشــاك  ــه‌ ب ــه‌، ل ــه‌و گۆڕه‌پان ــاو ئ ــه‌ ن خاشــاکیان فڕێده‌دای
ــوون پێویســته‌  ــی گوتب ــتاكه‌ی پێ ــوو، چونكــه‌ مامۆس ــزار ب ــت و بێ ــن زۆر په‌س ئه‌وی
پاكوخاوێــن بیــن و ژینگــه‌ بپارێزیــن، پاشــماوه‌ ده‌بێتــه‌ هــۆی ناشــیرنكردنی سروشــت و 
خراپبوونــی بــاری ته‌ندروســتیمان، بۆنــی ناخــۆش لــه‌ ده‌وروبه‌رمــان بڵاوده‌كاتــه‌وه‌، 
بۆیــه‌ ڕۆژێــك ئه‌ویــن بــه‌ باوكــی گــوت: باوكــه‌ چــۆن ده‌توانیــن ئێمــه‌ لــه‌ ده‌ســت ئــه‌و 
پاشــماوانه‌ ڕزگارمــان ببێــت؟ باوكــی ســه‌یرێكی ئه‌وینــی كــرد و گوتــی: کچــم تــۆ بــۆ 
وا خــه‌م لــه‌م پاشــماوانه‌ ده‌خــۆی؟ ئه‌ویــن گوتــی: چونكــه‌ بۆنــی زۆر ناخۆشــه‌ و 
ــی  ــن به‌یان ــۆ، م ــه‌م مه‌خ ــزم خ ــی: ئازی ــی گوت ــه‌. باوك ــاش نیی ــتیمان ب ــۆ ته‌ندروس ب
له‌گــه‌ڵ خه‌ڵكــی گــه‌ڕه‌ك قســه‌ ده‌كــه‌م بــۆ ئــه‌وه‌ی به‌یه‌كــه‌وه‌ ســه‌ردانی شــاره‌وانی 
بكه‌یــن تــا ئــه‌م گرفته‌مــان بــۆ چاره‌ســه‌ر بكــه‌ن. به‌یانــی له‌گــه‌ڵ دراوســێكان چوونــه‌ 
شــاره‌وانی وداوای چاره‌ســه‌ری ئــه‌و كێشــه‌یان كــرد، شــاره‌وانی بڕیاریــدا، ئــه‌و 
ــد  ــی جــوان و چه‌ن ــە‌ باخچه‌یه‌ك ــكات ب ــان ب ــه‌وه‌ و بۆی ــن بكات ــۆ خاوێ ــان ب گۆڕه‌پانه‌ی
یاریه‌كــه‌ی منداڵانیــان بــۆ دابنێــت. ئه‌ویــن بــه‌و كاره‌ی باوكــی و دراوســێكانی گــه‌ڕه‌ك 

زۆر دڵخۆشــبوو. 

 بیرۆكه‌ی سه‌ره‌كی

چالاكیی ناو پۆل
• ئه‌وین به‌ چ شتێك بێزار بوو؟

• ئه‌وین چی به‌ باوكی گوت؟
• شاره‌وانی بڕیاری چیدا؟ 

• پاكوخاوێنی ژینگه‌ گرنگه‌؟

یەکەی
یه‌كه‌م

چالاكیی ناو پۆل
ژینگه‌ی پیس چ كاریگه‌ری له‌سه‌ر ته‌ندروستیمان ده‌بێت؟

......................................................... .1

......................................................... .2
 ........................................................ .3

ژینگه‌ی پیسژینگه‌ ژینگه‌ی پاك

دابینکردنی ژینگه‌یه‌كی پاك و ته‌ندروست مافی هه‌موو كه‌سێكه‌

پیسبوون

زاراوه‌

چالاكیی ناو پۆل
بــه‌راورد له‌نێــوان ژینگــه‌ی شــار و گونــد بكــه‌ن، کام ژینگــە پاکتــرە؟ بۆچــی؟ بــه 

‌هاوكاریــی مامۆســتای بابــه‌ت ئــەم چالاکییــە ئەنجــام بــدەن.

 بەهێزکردنی زانیاری

من فێردەبم

ــتانه‌  ــه‌و ش ــوو ئ ــت و هه‌م ــدا ده‌ژی ــی‌ تێی ــه مرۆڤ ــوێنه‌ی ك ــه‌و ش ــه‌ ل ــه‌ بریتیی ژینگ
ده‌گرێتــه‌وه‌ كــه‌ ده‌وروبــه‌ری مرۆڤیــان داوه‌، وه‌كــو ئاو و هه‌وا و خــاک و زینده‌وه‌ران، 

ــه‌.  ــه‌ری له‌ســه‌ریان هه‌ی ــرۆڤ كاریگ ــه‌ن و م ــرۆڤ ده‌ك ــه‌ م كار ل

ژینگــه‌ی پــاك ده‌بێتــه‌ هــۆی ته‌ندروســتییه‌كی بــاش بــۆ ئێمــه‌، بــه‌ڵام ژینگــه‌ی پیــس 
كاریگــه‌ری نەرێنــی له‌ســه‌ر بــاری ته‌ندروســتیمان ده‌بێــت، بۆیــه‌ هه‌میشــه‌ هه‌وڵــی 

پاكڕاگرتنــی ژووره‌كــه‌م و ماڵــه‌وه‌ و گــه‌ڕه‌ك و قوتابخانه‌كــه‌م ده‌ده‌م.

بیر ده‌كه‌مه‌وه‌:
چۆن ده‌توانم ببم بە ‌دۆستی ژینگه؟

ڕووخۆشه‌،  و  هێمن  كوڕێكی  قوتابخانه‌كه‌مان،  هاتۆته‌  ماوه‌یه‌كه‌  هاوپۆلمه‌و  میران 
خۆمان  له‌نێوان  یاری  پۆله‌كه‌مان  ڕێكه‌وتین  ڕۆژێك  پێیه‌،  تۆپی  یاری  له‌  ئاره‌زووی 
ئه‌وان  به‌ڵام  به‌رامبه‌ر،  تیمی  كه‌وته‌  میران  بووین،  تیم  دوو  دابه‌شی  بده‌ین،  ئه‌نجام 
قوتابخانه‌كه‌مان  هاتۆته‌  تازه‌  بكات، چونكه‌  ئێمه‌  له‌گه‌ڵ  یاری  میران  نابێت  گوتیان 

یاری نازانێت و زۆر خاو و له‌سه‌رخۆیه‌.
بكه‌م؛  یاری  له‌گه‌ڵتان  منیش  خۆمه‌  مافی  گوتی:  و  كرد  هاوپۆله‌كانی  سه‌یری  میران 
مامۆستای وه‌رزش سه‌یرێكی تیمی به‌رامبه‌ری كرد و گوتی: مافی خۆیه‌تی ئه‌ویش یاریتان 
له‌گه‌ڵدا بكات، چونكه‌ هه‌موو منداڵێك مافی یاریكردنی هه‌یه‌. فیكه‌ی ده‌ستپێكردنی یاری 
لێدرا، میران زۆر به‌ گورج و گۆڵی یاری ده‌كرد، هێرشی خێرای ده‌هێنا، له‌ ئه‌نجامدا 
تیمی میران سه‌ركه‌وتنی به‌ده‌ستهێنا، ئه‌و كه‌سانه‌ی ناڕازیبوون له‌به‌شداریكردنی میران 
زۆر پێی سه‌رسام بوون و هه‌ستیان به‌ په‌شیمانی كرد، چوون داوای لێبووردنیان له‌ 

میران كرد.

یەکەی
مافی یاریكردندووه‌م

 بیرۆكه‌ی سه‌ره‌كی

هه‌موو منداڵێك ئازاده‌ له‌ هه‌ڵبژاردنی یاری و مافی خۆیه‌تی یاری بكات

چالاكیی ناو پۆل
١- هه‌ڵوێستی هاوپۆله‌كانی چی بوو؟ كێ به‌رگری له‌ میران كرد؟

٢- بۆ میران گوتی من به‌شداری ده‌كه‌م؟
٣- له ‌كۆتایی كێ بوون ئه‌وانه‌ی له‌ هه‌ڵوێسته‌كه‌یان په‌شیمان بوونه‌وه؟

چالاكیی ناو پۆل
1. چی له‌باره‌ی یاری تۆپی پێ ده‌زانیت؟

٢. حه‌ز لەچ یاریه‌ك ده‌كه‌یت؟ بۆچی؟

هه‌موو منداڵێك مافی یاریكردنی هه‌یه‌ 

جاڕنامەتیمتۆپی پێ به‌رگری

زاراوه‌

چالاكیی ناو پۆل

 بەهێزکردنی زانیاری

من فێردەبم

گرنگیی یاریكردن بریتییه‌ له‌: 
1- به‌هێزبوونی جه‌سته‌ و گه‌شه‌كردنی هۆشی مرۆڤ.

2- تێكه‌ڵاوبوون به‌ منداڵانی دیكه‌.
3- زیادبوونی متمانه ‌به‌خۆبوون و ڕێزگرتن له‌ خۆی.

4- فراوانبوونی خه‌یاڵ و توانای داهێنان. 

به‌كارهێنانی یارییه‌ ئه‌لیكترۆنییه‌كان به‌شێوه‌یه‌كی به‌رده‌وام كاریگه‌ری نه‌رێنی له‌سه‌ر 
باری ده‌روونی و ته‌ندروستیمان د‌ەبێت.

به‌گوێــره‌ی )جاڕنامــه‌ی مافه‌كانــی منــداڵ( هه‌مــوو منداڵێــك مافــی یاریكردنــی هه‌یــه‌؛ 
چــۆن وا بكه‌یــن ئــه‌م مافــه‌ به‌شــێوه‌یه‌كی گونجــاو و ته‌ندروســت به‌كاربهێنیــن، 

ئــه‌م بابه‌تــه‌ بــه ‌هاوكاریــی مامۆســتای بابــه‌ت گفتوگــۆ بكــه‌ن.

بیر ده‌كه‌مه‌وه‌:
مافی خۆمه‌ یاری بكه‌م.

ڕامــان بــۆ كڕینــی پێداویســتی قوتابخانــه‌ له‌گــه‌ڵ دایكــی چوونــه‌ بــازاڕ، تــا لــه‌ ســاڵی 
نوێــی خوێنــدن بیپۆشــێت، بــه‌رده‌وام پێنــووس و كتێبی خوشــك و براكــه‌ی به‌كارده‌هێنا 
ــه‌ی  ــی قوتابخان ــك جلوبه‌رگ ــه‌ دوكانێ ــرد.  چوون ــت ده‌ك ــه‌ پش ــی ل ــای ئه‌وان و جانت
ــگ  ــی ڕه‌ن ــی خــۆی جانتایه‌ك ــا، به‌دڵ ــی جانت ــك بۆكڕین ــه‌ دوكانێ ــر چوون كــڕی، دوات
شــینی هه‌ڵبــژارد، دایكــی بــۆی كــڕی، دواتــر گوتــی: دایكــه‌ بــا بڕۆیــن. دایكــی گوتــی: نا 
شــتێكت له‌بیرچــوو، ئه‌ویــش بیــری كــرده‌وه‌، گوتــی: شــتی چــی؟ دایكــی گوتــی:  ده‌بــێ 
جانتایــه‌ك بــۆ نــاز بكڕیــن. گوتــی: ڕاســته؛ دواتــر چوونــه‌ په‌ڕاوگه‌یــه‌ك، پێنــووس و 
پــه‌ڕاوی بــۆ نــاز كــڕی. نــاز زۆر دڵــی خۆشــبوو كاتــێ بینــی دایكــی و ڕامــان پێداویســتی 

قوتابخانه‌یــان بــۆ كڕیــوە، بۆیــە سوپاســی هه‌ردووكیانــی كــرد. 

یەکەی
مافی پێداویستی ژیانسێیه‌م

 بیرۆكه‌ی سه‌ره‌كی

پێویسته‌ هه‌موو تاكێك پێداویستی ژیانی بۆ دابین بكرێت

چالاكیی ناو پۆل
١- ڕامان چی له‌بیر چوو بۆ خوشكه‌كه‌ی بكڕێت؟ 

٢- بۆچی دایكی ڕامان لەکاتی هەڵبژاردنی جانتاکەی هیچی بە ڕامان نەگوت؟

مافــی خۆمــە چاودێــری تەندروســتیم هەبێــت. ئــه‌م بابه‌تــه‌ بــه‌ هاوكاریــی مامۆســتای 
بابــه‌ت گفتوگــۆ بكــه‌ن.

چالاكیی ناو پۆل

هه‌ڵبژاردنبازاڕ په‌ڕاوگەپێداویستی

زاراوه‌

چالاكیی ناو پۆل

 بەهێزکردنی زانیاری

من فێردەبم

• ئه‌ركــی خێزانــه‌ پێداویســتی ژیانمــان بــۆ دابیــن بــكات؟ ئــەم بابەتــە بــە هــاوکاری 
مامۆســتای بابــه‌ت گفتۆگــۆ بکــەن.

ــۆ  ــته‌ ب ــه‌، پێویس ــۆی هه‌ی ــه‌ خ ــه‌ت ب ــتی تایب ــن پێداویس ــك چه‌ندی ــوو منداڵێ هه‌م
و  خوێنــدن  پێداویســتی  به‌تایبــه‌ت  بــدات،  بــه‌رده‌وام  هه‌وڵــی  به‌ده‌ســتهێنانی 

فێربــوون. 

مرۆڤ چه‌ندین پێداویستی هه‌یه‌:
1- پێداویستی ژیان.                            ٣- پێداویستی تەندروستی.

٢- پێداویستی پارێزگاریکردن.                 ٤- پێداویستی هاوکاریکردن.



{ 41 }

بیر ده‌كه‌مه‌وه‌:
پێداویستییە گرنگەکانم
 بۆ قوتابخانە چین؟

پاراستن له‌ توندوتیژی

ــی  ــوی ژیان ــدا، بژێ ــه‌ن دوازدە ســاڵ هه‌وڵی ــارام(ی ته‌م ــی )ئ ــه‌ ده‌ســتدانی باوك دوای ل
دایــك و خوشــك و براكــه‌ی دابیــن بــكات. دایكــی گوتــی: ئــارام گیــان تــۆ ده‌بێــت 
بخوێنــی، نابێــت واز لــه‌ قوتابخانــه‌ بێنــی. بــه‌ڵام ئــارام بــه‌ دایكــی گــوت: دایكــه‌ ئێمــه‌ 
ــی كار  ــۆش ناتوان ــن، ت ــن بژی ــۆن ده‌توانی ــه‌، چ ــان نیی ــچ ســه‌رچاوه‌یه‌كی بژێویم هی
بكــه‌ی، چونكــه‌ ئــاڵای خوشــكم ته‌مه‌نــی پێنــج مانگــه‌ پێویســتی بــه‌ تۆیــه. بۆیــه‌ ئــارام 
ــی بچــووك  ــه‌وه‌ی ته‌مه‌ن ــه‌ر ئ ــه‌ڵام له‌ب ــه‌ دوكان، ب ــۆ ئیشــكردن ل ــی ب چــووه‌ لای خاڵ
بــوو زوو مانــدوو ده‌بــوو، نه‌یتوانــی بــه‌ باشــی كارتۆنــی پــڕ لــه‌ شــتومه‌ك هه‌ڵبگــرێ، 
هه‌میشــه‌ بێتاقــه‌ت و بێــزار بــوو، ڕۆژانــه‌ ئــه‌و پاره‌یــەی و‌ەری دەگــرت دەیــدا بــە دایكــی 
تاکــو بژێــوی ژیانــی خۆیانــی پــێ دابیــن بــكات، بــه‌ڵام كاتــێ هاوڕێكانــی ده‌بینــی بــۆ 
ــش  ــرد ئه‌وی ــه‌ حــه‌زی ده‌ك ــوو، چونك ــگ ده‌ب ــران و دڵته‌ن ــه‌ ده‌چــن، زۆر دڵگ قوتابخان

وه‌ك ئــه‌وان باوكــی لەژیاندابووایــە تــا لــه‌ قوتابخانــه‌ بخوێنــێ.

 بیرۆكه‌ی سه‌ره‌كی

یەکەی
چواره‌م

چالاكیی ناو پۆل
1- بۆچی ئارام بڕیاریدا كار بكات؟

2- ئارام به ‌چی دڵگران و دڵته‌نگ ده‌بوو؟
3- ئایا ته‌مه‌نی ئارام گونجاو بوو بۆ كاركردن؟

چالاكیی ناو پۆل
هۆكارەکانــی توندوتیــژی چیــن؟ بــه ‌هاوكاریــی مامۆســتای بابــه‌ت گفتوگــۆ له‌ســه‌ر 

ــه‌ن. ــه‌ بك ــه‌م بابه‌ت ئ

جەستەتوندوتیژی شه‌ڕ

نابێت هیچ كه‌سێك ئه‌شكه‌نجه‌ بدرێت و شكۆمه‌ندی بشكێدرێت

ئه‌شكه‌نجه‌دان

زاراوه‌

چالاكیی ناو پۆل

 بەهێزکردنی زانیاری

من فێردەبم

• شــه‌ڕ چ كاریگــه‌ری له‌ســه‌ر زۆربوونــی توندوتیــژی بەرامبــەر منــداڵان‌ هه‌یــه؟ ئــەم 
بابەتــە بــە هــاوکاری مامۆســتای بابــه‌ت گفتۆگــۆ بکــەن.

جۆره‌كانی توندوتیژی: 
1. توندوتیژی جه‌سته‌یی: بریتییه‌ له‌ به‌كارهێنانی هێز دژ به‌ منداڵ له‌لایه‌ن دایك یان باوك 

یان كه‌سانی دیكه‌ وه‌ك لێدان و ئه‌شكه‌نجه‌دانی جه‌سته‌یی. 
2. توندوتیــژی ده‌روونــی: بریتییــه‌ لــه‌ ئازاردانــی ده‌روونــی منــداڵ لــه‌ شــێوه‌ی هه‌ڕه‌شــه‌ 

لێكــردن و ترســاندن و جنێوپێــدان و ســوكایه‌تی پێكــردن.

توندوتیـــژی بریتییه‌ له‌ هه‌موو هه‌ڵســـوكه‌وتێك، كه‌ ببێته‌ هۆی ئازاردانی كه‌ســـانی 
دیكـــه‌ لـــه‌ ڕووی جه‌ســـته‌یی و ده‌روونی و ســـوكایه‌تی پێكـــردن، یاخود شـــكاندنی 

شـــكۆی تاكه‌كان و ســـه‌پاندنی بیروڕا به‌ســـه‌ر كه‌ســـانی دیكه‌.
هه‌مـــوو منداڵێـــك مافی هه‌یه‌ لـــه‌ توندوتیـــژی و ئه‌شـــكه‌نجه‌دان بپارێزرێت، كه‌چی 
ملیۆنـــان منـــداڵ له‌سه‌رتاســـه‌ری جیهـــان به‌ هـــۆی جیاوازیـــی ڕه‌گـــه‌ز و نه‌ته‌وه‌ و 

ئاییـــن ... هتد،به‌ده‌ســـت توندوتیژی و ئازاردانـــه‌وه‌ ده‌ناڵێنن.

بیر ده‌كه‌مه‌وه‌:
به‌كارهێنانی توندوتیژی 

ڕەفتارێکی نەشیاوە؟

بەشی
كارامه‌ییه‌كانسێیه‌م

 یەکەی یه‌كه‌م           گوێگرتن
   یەکەی دووه‌م            ئاخاوتن

  یەکەی سێیه‌م           گفتوگۆكردن
 یەکەی چواره‌م           پرسیاركردن

كارامه‌ییه‌ كۆمه‌ڵایه‌تییه‌كان )په‌یوه‌ندیكردن)

ماوه‌ی جێبه‌جێكردن

‌ژماره‌ی به‌شه‌وانه

‌ژماره‌ی هه‌فته

٨

٤

1. هونه‌ری گوێگرتن فێر ده‌بێت.

2. فێری شێوازی ئاخاوتن ده‌بێت.

3. گرنگی به‌ ڕێسا و بنه‌ماكانی گفتوگۆ ده‌دات.

4. شێوازی گفتوگۆی باش و خراپ لێك جیا ده‌كاته‌وه.‌

5. ده‌زانێت كه‌ی و چۆن پرسیار ده‌كات.

ئامانجی بەش

گوێگرتن

گوێگرتـــن بریتییـــه‌ له‌ كـــرداری گرنگییدان به‌و كه‌ســـانه‌ی قســـه‌ ده‌كـــه‌ن، جۆرێكه‌ 
لـــه‌ كارامه‌یـــی هونه‌ریی‌. پێویســـته‌ له‌كاتـــی گوێگرتـــن بیركردنـــه‌وه‌و گوێچكه‌مان 
ڕێگـــه‌ی  لـــه‌  فێربوونه‌،مـــرۆڤ  گرنگیـــی  هۆكارێكـــی  به‌ســـترابنه‌وه‌،  به‌یه‌كـــه‌وه‌ 
گوێگرتنـــه‌وه‌ فێـــری زانیاری و ڕه‌وشـــت و ڕه‌فتاری بـــاش ده‌بێـــت، گوێگرتن ده‌بێته‌ 
هـــۆی به‌هێزكـــردن و گه‌شـــه‌كردنی بیركردنه‌وه‌ی مرۆڤ، شـــیكردنه‌وه‌ و ڕاســـتی و 
دروســـتی قســـه‌كان لێكده‌داته‌وه‌،گوێگرتـــن له‌ كه‌ســـانی دیكه‌ مانـــای ڕێزگرتنه‌ له‌ 

به‌رامبه‌رت.  كه‌ســـی  بۆچوونـــی 

 بیرۆكه‌ی سه‌ره‌كی

چالاكیی ناو پۆل
• كارامه‌یی گوێگرتن بۆچی گرنگه‌؟

• كاتێ دایك و باوك له ‌ماڵه‌وه‌ قسه‌ت له‌گه‌ڵ ده‌كه‌ن چی ده‌كه‌یت؟
• گوێگرتن فێری چیمان ده‌كات؟ 

یەکەی
یه‌كه‌م

كاتێــك كه‌ســێك قســه‌مان لەگــەڵ ده‌كات پێویســته‌ ئێمــه‌ گوێــی لێبگریــن؟ بــه‌ هاوكاریی 
مامۆســتای بابــه‌ت گفتوگــۆ له‌ســه‌ر ئــه‌و بابه‌تــه‌ بكــه‌ن. 

چالاكیی ناو پۆل

جوان گوێبگره‌ بۆ ئه‌وه‌ی باش تێبگه‌یت 

ئه‌و هۆكارانه‌ی ده‌بنه‌ ڕێگر بۆ گوێگرتن به‌ دروستی:
1- ئاگادارنه‌بوون و خۆسەر‌قاڵكردن له‌كاتی قسه‌كردنی كه‌سێك.

2- هه‌ستكردن به‌ بێزاربوون له‌ گوێگرتن.
3- ماندووبوون و هیلاكی.
٤- ده‌نگه‌ ده‌نگ و ژاوه‌ژاو.
٥- نزمی و خراپی ده‌نگ.

بۆچــی كاتــێ هاوڕێیه‌كمــان قســه‌مان بــۆ ده‌كات پێویســته‌ ســه‌یری ڕووخســاری 
ــه‌ن. ــۆی له‌ســه‌ر بك ــه‌ت گفتوگ ــی مامۆســتای باب ــه ‌هاوكاری ــه‌ ب ــه‌م بابه‌ت ــن؟ ئ بكه‌ی

سوودەکانی گوێگرتن: 
1.بەهێزکردن و گەشەکردنی بیری مرۆڤ. 

2. گەیشتن بەڕاستی.
3. ڕێزگرتن لە کەسانی بەرامبەر.

گوێگرتنبێزاربوونژاوه‌ژاوگوێگر

زاراوه‌

چالاكیی ناو پۆل

 بەهێزکردنی زانیاری

من فێردەبم

بیر ده‌كه‌مه‌وه:‌
كاتێك یه‌كێك قسه‌ ده‌كات چۆن 
وابكه‌م به‌ ڕوونی لێی تێبگه‌م؟

ئاخاوتــن یه‌كێكــه‌ لــه‌ كارامه‌ییــه‌ كۆمه‌ڵایه‌تییــه‌كان و پێویســته‌ هه‌مــوو مرۆڤێــك 
فێــری بێــت، بــۆ ئــه‌وه‌ی لــه‌ ژیانــی ڕۆژانــه‌ی بــه‌كاری بێنــێ بــۆ گوزارشــتكردن لــه‌و 
ــان ئاخاوتــن و جه‌ســته‌یه‌وه‌  ــه‌ی زمــان ی ــه‌ ڕێگ ــه‌، ل ــاخ و مێشــكی دای ــه‌ ن شــتانه‌ی ل

ده‌وروبــه‌ری.  كه‌ســانی  بیگه‌یه‌نێتــه‌ 

 یەکەی
ئاخاوتندووه‌م

 بیرۆكه‌ی سه‌ره‌كی

چالاكیی ناو پۆل
کارامەیــی ئاخاوتــن واتــە مــرۆڤ توانــای هەبێــت بــە شــێوەیەکی دروســت لــە هــەر 
ــتای  ــی مامۆس ــه ‌هاوكاری ــه‌ ب ــه‌م بابه‌ت ــەبکات. ئ ــدا قس ــوێن و بارودۆخێک کات و ش

ــه‌ن. ــۆی له‌ســه‌ر بك ــه‌ت گفتوگ باب

چالاكیی ناو پۆل
ــه  ــه‌ ب ــه‌م بابه‌ت ــت؟ ئ ــن بپارێزی ــتی ئاخاوت ــردن ڕه‌وش ــی گفتوگۆک ــته‌ له‌كات پێویس

ــه‌ن. ــه‌ر بك ــۆی له‌س ــه‌ت گفتوگ ــتای باب ــی مامۆس ‌هاوكاری

1. پێویســته‌ بزانــی قســه‌ بــۆ كــێ ده‌كه‌یــت: واتــه‌ كه‌ســانی گــه‌ورەن، بچــووك، یــان 
ــن. ــی خۆت هاوته‌مه‌ن

ــی و  ــی بۆچ ــت بزان ــت ده‌بێ ــه‌ ده‌كه‌ی ــێ قس ــی كات ــه‌كردنه‌كه‌ت بزان ــی قس 2. ئامانج
مه‌به‌ســتت لــه‌ قســه‌كردن چییــه‌. 

3. پێویسته‌ ناوه‌ڕۆكی ئاخاوتن دیاری بكه‌یت و قسه‌كانت ڕوون و ئاشكرا بن.
4. گونجاوتریــن شــێواز و ڕێگــه‌ بــۆ قســه‌كردن هه‌ڵبژێــره‌ چ ڕێگه‌یــه‌ك ئاســانه‌ 

ــه‌.  ــه‌كاری بێن ب

ــكات،  ــا خــۆی قســه‌ ب ــێ مــرۆڤ ته‌نی ــه‌، ناب ــی خــۆی هه‌ی ــه‌ری تایبه‌ت ــن هون ئاخاوت
پێویســته‌ ڕێــز لــه‌ ئاخاوتنــی كه‌ســانی دیكــه‌ش بگریــن.

چالاكیی ناو پۆل

 بەهێزکردنی زانیاری

من فێردەبم

لە كاتی ئاخاوتن گوزاشتی جوان بەکاردێنم.
به‌یارمه‌تیت،گه‌ر ڕێگه‌ بده‌ی، ببووره‌ قسه‌ت ده‌بڕم.

به ‌هاوكاریی مامۆستای بابه‌ت گفتوگۆ له‌سه‌ر ئه‌م ده‌سته‌واژانه‌ بكه‌ن.

زاراوه‌

ئاخاوتن             گوزارشت               ڕووخسار            زمانی جه‌سته‌

 بیر دەكەمه‌وه‌: له‌كاتی‌
 ئاخاوتن تا چه‌ند پابه‌ندی

 ڕه‌وشتی قسه‌كردنم؟

هه‌مــوو تاكێــك پێویســتی به‌وه‌یــه‌ بزانێــت چــۆن گفتوگــۆ ده‌كات و بزانێــت لــه‌ زۆربــه‌ی 
و  له‌گــه‌ڵ هاوڕێكانــی  كاركردنــی  له‌بــواری  و  ژیان،له‌كاتــی خوێنــدن  بواره‌كانــی 
ئه‌ندامانــی خێزانه‌كــه‌ی چــۆن گفتۆگــۆ به‌ڕێــوە ده‌بــات، مــرۆڤ گــه‌ر نه‌توانــێ گفتوگــۆی 
دروســت له‌گــه‌ڵ كه‌ســانی دیكــه‌ بــكات، ئــه‌وا ناتوانێــت لــه‌ هه‌ندێــك بواره‌كانــی 

ژیــان ســه‌ركه‌وتوو بێــت.

یەکەی
گفتوگۆكردنسێیه‌م

 بیرۆكه‌ی سه‌ره‌كی

چالاكیی ناوپۆل 
چــۆن ده‌توانیــن گفتوگۆیه‌كــی دروســت به‌ڕێــوه‌ ببه‌یــن؟ ئــه‌م بابه‌تــه‌ بــه ‌هاوكاریــی 

مامۆســتای بابــه‌ت گفتوگــۆی له‌ســه‌ر بكــه‌ن.

به ‌گفتوگۆكردن ده‌توانین كێشه‌كان چاره‌سه‌ر بكه‌ین

چالاكیی ناوپۆل
ــه ‌یارمه‌تــی مامۆســتای  ــه؟ ب ــوون‌ له‌كاتــی گفتوگۆكــردن چیی ــه‌ به‌خۆب ــی متمان گرنگ
ــرن. بابــه‌ت ئــه‌م گوزارشــته‌ لێــك بده‌نــه‌وه‌، گرنگییه‌كــه‌ی بــه‌ چه‌نــد خاڵێــك بژمێ

چالاكیی ناو پۆل
بــە گفتۆگۆکــردن کێشــەکانمان چارەســەر دەکەیــن. بــه ‌هاوكاریــی مامۆســتای بابــه‌ت 

گفتوگــۆ له‌ســه‌ر ئــه‌م ‌بابه‌تــە بكــه‌ن.

هه‌ڵچوون گفتوگۆی هێمنانه‌ بۆچوونی جیاواز           گفتوگۆی دروست 

زاراوه‌

هونه‌ری گفتوگۆكردن:
1- به‌ ڕوونی قسه‌ بكه‌ و به‌جوانی گوێ بگره‌.

2- له‌ گوزارشتكردن و به‌كارهێنانی زاراوه‌كان لێزان به‌.
3- به‌ڵگه‌ی ڕاسته‌قینه‌ به‌كار بێنه‌.

4- لە کاتی قسەکردن هێمن بە.
5- باوه‌ڕ و متمانه‌ت به‌ خۆت به‌هێز بی.

6- به‌سه‌ر هه‌ڵچوونه‌كانت زاڵ به.‌
7- به‌ ساده‌یی قسه‌ بكه‌.

8- ڕێز له‌ بۆچوونی به‌رامبه‌ره‌كه‌ت بگره‌. 

 بەهێزکردنی زانیاری

من فێردەبم

لەکاتی ئاخاوتن و گفتۆگۆکردن فێری ڕەوشتی گوێگرتن و قسەکردن بووم.

بیردەكەمه‌وه‌: نابێت 
جیاوازی بۆچوونه‌كانمان 
بێته‌ هۆی ڕق لێبوونه‌وه‌ی 

یه‌كتر؟ 

پرســیاركردن یه‌كێكــه‌ لــه‌ شــێوازه‌كانی كارامه‌یــی بــۆ ئــه‌وه‌ی ئاســتی كارامه‌ییه‌كانــی 
مــرۆڤ بــه‌رز بێتــه‌وه‌ پێویســتمان بــه‌ پرســیاركردنه‌، پرســیار ده‌ربــاره‌ی هه‌مــوو ئــه‌و 
شــتانه‌ی به‌خه‌یاڵمــان دادێــن، یــان ئــه‌و شــتانه‌ی تێیــان ناگه‌یــن و لامــان ڕوون 
نییــه‌، مــرۆڤ به‌پرســیاركردن توانــا و لێهاتوویــی زیاتــر ده‌بێــت و ده‌توانــێ كه‌ســێكی 
ــه‌ مــرۆڤ بــۆ زانســت و فێربــوون شــه‌رم نــه‌كات، به‌ڵكــو  زیــره‌ك و ژیــر بێــت، گرنگ
ئــازا و بوێــر بێــت، پرســیار لــه‌ دایــك و بــاوك و خوشــک و بــرا یــان لــه‌ مامۆســتا و 

ــكات. ــه‌ری ب كه‌ســانی ده‌وروب

یەکەی
پرسیاركردنچواره‌م

 بیرۆكه‌ی سه‌ره‌كی

چالاكیی ناوپۆل 
مامۆســتا قوتابیــان دەکاتــە چەنــد گروپێــک هەرگروپێــک لــە پێــش قوتابیــان گفتوگــۆ 

دەکــەن. قوتابیــان دەپرســن تــا چەنــد پابەنــدی بنەماکانــی گفتوگۆکــردن بوونــە.

مرۆڤ به‌ پرسیاركردن زۆرترین زانیاری به‌ ده‌ست دێنێت

چالاكیی ناوپۆل
بابه‌تێك بۆ گفتوگۆ: كاتێ ده‌چین بۆ سه‌یران چۆن پارێزگاری لە ژینگە دەکەین؟ 
مامۆستا پۆل به‌سه‌ر چه‌ند گروپێك دابه‌ش ده‌كات و گروپێک دێنە پێش قوتابیان 

پرسیاردەکەن لەسەر ) گەشتکردن (

گروپ

گروپی خاك

گروپی ئاوهه‌ر گروپه‌ باسی بابه‌تی خۆی ده‌كات

گروپی سه‌وزایی

گروپی هه‌وا

چالاكیی ناو پۆل

ئاماژه‌دانئاراسته‌كردن‌شێوازپرسیاركردن

زاراوه‌

 بەهێزکردنی زانیاری

من فێردەبم

پرســیاركردن وشــه‌یه‌ك یــان ڕســته‌یه‌كه‌ ئاراســته‌ی كه‌ســێكی دیاریكــراو یــان كۆمه‌ڵــه‌ 
ــی دروســت، به‌شــێوه‌ی زاره‌كــی  ــی وه‌ڵامێك ــه‌ مه‌به‌ســتی وه‌رگرتن كه‌ســێك ده‌كرێــت، ب
یاخــود، بــه‌ ئامــاژه‌دان بێــت، یــان بــۆ ئــه‌وه‌ی پرســیاری دیكــه‌ دروســت ببــێ، یاخــود 

بــۆ ئاگاداركردنــه‌وه‌ی كه‌ســانی دیكــه‌.

هونه‌ری ئاراسته‌كردنی پرسیار: 
1- چ جۆره‌ پرسیارێك ده‌كه‌ین.         2- كاتی پرسیاره‌كه‌ گونجاو بێت.

3- هه‌ڵبژاردنی پرسیارێكی دروست.    4- به‌كارهێنانی ‌شێوازێكی جوان له‌پرسیاركردن.

ــه‌ت گفتوگــۆ  ــه ‌هاوكاریــی مامۆســتای باب ــوه‌ی وه‌ڵامــه‌. ب تێگه‌یشــتن لــه‌ پرســیار نی
ــه‌ن. ــه‌ بك ــه‌و بابه‌ت ــاره‌ی ئ له‌ب

بیر ده‌كه‌مه‌وه‌:
له‌چ کاتێکدا 
پرسیار بكه‌م؟



{ 64 }

بەشی
 به‌هاكان چواره‌م

 یەکەی یه‌كه‌م           سوپاسكردن
  یەکەی دووه‌م            ساده‌یی

 یەکەی سێیه‌م           به‌خشنده‌یی
 یەکەی چواره‌م           نهێنیپارێزی

ماوه‌ی جێبه‌جێكردن

‌ژماره‌ی به‌شه‌وانه

‌ژماره‌ی هه‌فته

٨

٤

 به‌ها مرۆڤایه‌تییه‌كان

1- سوپاسی كه‌سانی ده‌وروبه‌ری دەكات.

2- ڕه‌فتاری باش و ڕه‌فتاری خراپ لێك جیا ده‌كاته‌وه.‌

3- ده‌زانێت به‌خشنده‌یی پێویسته‌ بۆ ژیانی ڕۆژانه‌مان.

4- فێردەبێ به‌ساده‌یی مامه‌ڵه‌ له‌گه‌ڵ كه‌سانی دیكه‌ بكات.

5- نهێنی تایبه‌تی كه‌سانی دیكه‌ ده‌پارێزێت.

ئامانجی بەش

ئاریــن لــە قوتابخانــەدا شــتێکی دۆزیــەوە، پرســیاری لــە ســازانی ھاوڕێــی کــرد کــە 
ــەری  ــە لای بەڕێوەب ــا بچین ــووت: ب ــکات؟ ســازان پێیگ ــەوە چــی لێب شــتێکی دۆزیەوەت
قوتابخانــە بــۆ ئــەوەی ئــاگاداری بکەینــەوە. بەڕێوەبەریــش لــە ســەر ئــەم هەڵوێســتەی 

ئاریــن و ســازان، سوپاســیکردن.

یەکەی
سوپاسكردنیه‌كه‌م

 بیرۆكه‌ی سه‌ره‌كی

چالاكیی ناو پۆل
1- ئه‌م چیڕۆكه‌ چیمان فێر ده‌كات؟

2- ڕه‌فتاری سازان چۆن بوو؟
3- هەڵویستی بەرێوەبەر چی بوو؟

چالاكیی ناو پۆل
ــه‌م  ــن. ئ ــەر دەکەی ــی بەرامب ــی کەس ــی، سوپاس ــکردنی ھاوکاری ــی پێشکەش ــە کات ل

بابه‌تــه بــه ‌هاوكاریــی مامۆســتای بابــه‌ت گفتوگــۆ بكــه‌ن.

چالاكیی ناو پۆل
بــۆ دەبێــت سوپاســی پۆلیــس بکەیــن؟ ئــه‌م بابه‌تــه بــه ‌هاوكاریــی مامۆســتای بابــه‌ت 

ــۆ بكه‌ن. گفتوگ

لــە بــری پێشکەشــکردنی ھاوکاریــی، یاخــود یارمەتــی لــە لایــەن کەســێکەوە پێویســتە 
سوپاســگوزاربین.

 من فێر ده‌بم

ــه‌و  ــی ئ ــك سوپاس ــوو كاتێ ــته‌ هه‌م ــه‌، پێویس ــی مرۆڤ ــڵه‌تێكی زۆر جوان ــكردن خه‌س سوپاس
كه‌ســانه‌ بكه‌یــن كــه‌ یارمه‌تیمــان ده‌ده‌ن، یــان فێــری ئــاكاری جوانمــان ده‌كــه‌ن، مامۆســتاش 

ــه‌ ماندووبوونــی بگریــن و سوپاســی بكه‌یــن.  ــز ل كه‌ســێكه‌ پێویســته‌ هه‌میشــه‌ ڕێ

به‌هێزكردنی زانیاری

ئاکارسوپاسكردن هاوکارییهەڵوێست

زاراوه‌

بیر ده‌كه‌مه‌وه‌:
بۆ دەبێت بەردەوام 
سوپاسگوزاری ژینگە 

پارێزبین؟



{ 70 }

ده‌هێنایه‌  كامه‌رانی  ئوتۆمبیل‌  به‌  باوكی  ڕۆژانه‌  بوو.  ده‌وڵه‌مه‌ند  كامه‌ران  باوكی 
به‌ته‌نیا  و  داده‌نیشت  پۆل  له‌  به‌ته‌نیا  نه‌ده‌كرد،  كه‌س  له‌  باشی  به‌یانی  قوتابخانه‌. 
پیاسه‌ی ده‌كرد، پاره‌ی زۆری پێبوو، له‌كاتی پشووه‌كان پاره‌ی زۆری له‌ فرۆشگه‌ی 
قوتابخانه‌ خه‌رج ده‌كرد، زیره‌ك قوتابیه‌كی هه‌ژاری هاوپۆلی بوو، ڕۆژێك سڵاوی له‌ 
كامه‌ران كرد و گوتی: ده‌توانم ببمه‌ هاوڕێت؟ كامه‌ران گوتی: نا پێویستیم به‌ هاوڕێتی 
كه‌س نییه‌. زیره‌ك ڕۆیشت و به‌م وه‌ڵامه‌ زۆر دڵته‌نگ بوو. دوای ماوه‌یه‌ك ڕۆژێك 
كامه‌ران بۆ فرۆشگه‌ ده‌چوو،کەوت سەر زەوی، ئه‌وانه‌ی له‌وێ بوون پێی پێكه‌نین و 
گاڵته‌یان پێكرد، ئه‌ویش ده‌ستی به‌گریان كرد. زیره‌ك به‌ په‌له‌ ڕایكرد و ده‌ستی گرت و 
به‌رزی كرده‌وه‌ هاوکاریکرد، دڵی دایه‌وه‌و گوتی: دڵته‌نگ مه‌به‌ ئێمه‌ هه‌موومان له‌كاتی 
یاریكردن ده‌كه‌وین و هه‌ڵده‌ستینه‌وه‌، كاتێ كامه‌ران گوێی له‌و قسانه‌ی زیره‌ك بوو، 
لێبووردنی  داوای  و  نا  به‌هەڵه‌ی خۆی  دانی  بۆوه‌،  په‌شیمان  ڕه‌فتاره‌كانی خۆی  له‌ 
له‌ زیره‌ك كرد. ئیتر له‌و ڕۆژه‌وه‌ وه‌ك كه‌سێكی ساده ‌و ساكار هه‌ڵسوكه‌وتی له‌گه‌ڵ 

هاوپۆله‌كانی ده‌كرد. 

یەکەی
سادەییدووه‌م

 بیرۆكه‌ی سه‌ره‌كی

چالاكیی ناو پۆل
1- ئه‌و ڕووداوه‌ فێری چیمان ده‌كات؟

٢- كامه‌ران هه‌ستی به‌چی كرد؟ 
٣- ئایا لووتبه‌رزی خه‌سڵه‌تیكی شیاوه‌؟

چالاكیی ناو پۆل
ــۆ له‌ســه‌ر  ــه‌ت گفتوگ ــی مامۆســتای باب ــه ‌هاوكاری ــن؟ ب ــاده‌یی چی ــی س ــه‌ چاكه‌كان لایه‌ن

ئــه‌م بابه‌تــه‌ بكــه‌ن و نموونــه‌ی بــۆ بهێننــه‌وه‌.

ساده‌یی نیشانه‌ی ڕۆشنبیری مرۆڤه‌ 

چالاكیی ناو پۆل
1- ساده‌یی چییه‌؟ 

2- چۆن ده‌توانین له‌ ڕه‌فتاركردن ساده‌بین؟
3- مرۆڤ ئه‌و كه‌سانه‌ی خۆشده‌وێت كه‌ به‌ ساده‌یی ڕه‌فتار ده‌كه‌ن؟

ــه‌ركه‌وتووه‌كان  ــە س ــه‌ کەس ــاوه‌، بۆی ــه‌ند و نه‌گونج ــڵه‌تێكی ناپه‌س ــه‌رزی خه‌س لووتب
هه‌میشــه‌ بــه‌ ســاده‌یی مامه‌ڵــه‌ له‌گــه‌ڵ كه‌ســانی ده‌وروبــه‌ری خۆیــان ده‌كــه‌ن. 

 من فێر ده‌بم

ساده‌یی جۆرێكه‌ له ڕه‌فتاری مرۆڤ پێویسته‌ له‌گه‌ڵ ده‌وروبه‌ره‌كه‌ی به‌كاری بێنێت، واتا 
ساده‌بوون له‌ قسه‌كردن، ڕه‌فتارنواندن، مامه‌ڵه‌كردن له‌گه‌ڵ كه‌سانی دیكه‌، پێچه‌وانه‌ی 

لووت به‌رزی و خۆبه‌زلزانیینه‌.

به‌هێزكردنی زانیاری

زاراوه‌

ساده‌یی                  ڕه‌فتاركردن                مامه‌ڵه‌كردن              لووتبه‌رزی 

بیر ده‌كه‌مه‌وه‌:
ساده‌یی ڕەفتاری مرۆڤە 

مەزنەکانە.

ــتن و  ــه‌وه‌ داده‌نیش ــه‌ به‌یه‌ك ــوون، هه‌میش ــۆل ب ــاوڕێ و هاوپ ــار دوو ه ــان و ڕامی ئاری
ــه‌ك  ــوو، ماوه‌ی ــكار ب ــه‌وه‌ی كرێ ــه‌ر ئ ــار له‌ب ــی ڕامی ــه‌ڵام باوك ــرد، ب ــه‌یان ده‌ك پیاس
بــوو به‌هــۆی شــكانی ده‌ســتییه‌وه‌ نــه‌ ده‌چــووه‌ ســه‌ركار،‌ بارودۆخــی ژیانیــان ســه‌خت 
و ناخــۆش بــوو، بۆیــە هه‌نــدێ ڕۆژ ڕامیــار پــاره‌ی پێنه‌بــوو بــۆ ئــه‌وه‌ی لــه‌ فرۆشــگه‌ 
ــه‌ و شــه‌رم ده‌كات  ــێ نیی ــاره‌ی پ ــار پ ــی ڕامی ــان ده‌یزان ــت. زۆرجــار ئاری شــتێك بكڕێ
ــن  ــره‌ دانیشــه‌ م ــۆ لێ ــوت؟ ت ــۆ فرۆشــگه‌ ده‌یگ ــێ ده‌چــوو ب ــان كات ــكات، ئاری باســی ب
ده‌چــم شــتێك ده‌كــڕم، كاتــێ ده‌هاتــه‌وه‌ دوو كێكــی ده‌هێنــا، دانه‌یه‌كــی ده‌دایــه‌ ڕامیــار 
و دانه‌یه‌كــی به‌خــۆی ده‌یخــوارد. هه‌ندێکجــار ڕامیــار بــه‌ شــه‌رمه‌وه‌ لێــی وه‌رده‌گــرت، 
ــاوە مــن ناتوانــم هه‌ردووكیــان بخــۆم، حــه‌زم  ئاریــان ده‌یگــوت: تــازه‌ دوو دانــه‌م هێن
ــرد.  ــی ده‌ك ــرت و سوپاس ــه‌ی لێوه‌رده‌گ ــش كێكه‌ك ــن. ڕامیاری ــه‌وه‌ بیخۆی ــه‌ به‌یه‌ك لێی

یەکەی
به‌خشنده‌ییسێیه‌م

 بیرۆكه‌ی سه‌ره‌كی

به‌خشنده‌یی ئه‌وه‌یه‌ شتێك ببه‌خشی، كه‌سێكی دیكه‌ نه‌یزانێت

چالاكیی ناو پۆل
1. بۆچی ئاریان هه‌موو جارێ دوو دانه‌ كێكی ده‌كڕی؟

2. بۆچی ڕامیار رۆژانه‌ی پێنه‌بوو كه‌ ده‌هاته‌ قوتابخانه‌؟

3. ئه‌و كاره‌ی ئاریان مانای چی ده‌به‌خشێت؟

چالاكیی ناو پۆل
ــۆ  ــه‌ت گفتوگ ــتای باب ــی مامۆس ــه ‌هاوكاری ــە‌. ب ــی مرۆڤ ــی جوان ــنده‌یی ڕەفتارێک  به‌خش

ــه‌ن. ــته‌ بك ــه‌م گوزارش ــه‌ر ئ له‌س

مرۆڤه‌ ساده‌كان هه‌میشه‌ به‌خشنده‌ن 

لێقەوماوبه‌خشنده‌یی میهرەبانیکرێکار

زاراوه‌

چالاكیی ناو پۆل
ــان  ــی لێقەوماوانی ــن، هاوکاری ــنده‌ و میهره‌بان ــە به‌خش ــتان هەمیش ــی کوردس خەڵک
ــه ‌هاوكاریــی  ــن؟ ب ــەم خەســڵەتەی خەڵکــی کوردســتان بدەی ــەرە ب کــردووە؟ چــۆن پ

ــه‌ن. ــه‌ بك ــه‌و بابه‌ت ــاره‌ی ئ ــۆ له‌ب ــه‌ت گفتوگ ــتای باب مامۆس

ــدوون و  ــه‌ مان ــه‌وان هه‌میش ــه‌ ئ ــم، چونك ــم و باوک ــەل دایک ــندەم لەگ ــە بەخش هەمیش
ــه‌ن.  ــتێك ناك ــچ پاداش ــن و داوای هی ــه ده‌كێش ــه‌وه‌ری ئێم ــۆ به‌خت ــه‌رك ب ئ

 من فێر ده‌بم

ــی  ــرۆڤ یارمه‌ت ــته‌ م ــرۆڤ، پێویس ــی م ــاره‌ جوانه‌كان ــه‌ ڕه‌فت ــه‌ ل ــنده‌یی یه‌كێك به‌خش
كه‌ســانی هــه‌ژارو لێقه‌ومــاو بــدات، خەڵکــی کوردســتان هەمیشــە خەڵکێکــی به‌خشــنده‌ 
ئــاواره‌ی  و میهره‌بانــن‌، کاتێــک خه‌ڵكێكــی زۆری ناوه‌ڕاســت و باشــوری عێــراق 
هه‌رێمــی كوردســتان بــوون، حكومه‌تــی هه‌رێمــی و كوردســتان خەڵکــی کوردســتان 

ــن كــردن. ــه‌ی پێداویســتیەکانی ژیــان و شــوێنی نێشــتەجێبوونیانی بــۆ دابی زۆرب

به‌هێزكردنی زانیاری

بیر ده‌كه‌مه‌وه‌: چۆن مرۆڤ 
پێوستە به‌خشنده‌بێت تا 

ئاسودبێت؟

ســارا كاتــێ لــه‌ قوتابخانــه‌ گه‌ڕایــه‌وه‌ چــاو به‌گریــان و دڵته‌نــگ بــوو، یه‌كســه‌ر 
چــووه‌ ژووره‌كــه‌ی خــۆی و ده‌ســتی بــه‌ گریــان كــرد، دایكــی چــووه‌ ژووره‌كــه‌ی و گوتــی: 
ــێ  ــی پ ــتن وه‌ڵام ــك ڕش ــكدان و فرمێس ــه‌ر هه‌نیس ــارا له‌ب ــری؟ س ــۆ ده‌گ ــارا ب ــم س كچ
نه‌درایــه‌وه‌. دایكــی چــووه‌ لای و ده‌ســتی بــه‌ ســه‌ری داهێنــا و له‌باوه‌شــی خــۆی كــرد، 
گوتــی كچــم چیتــە كــێ لێــی داوی؟ گوتــی كــه‌س لێــی نــه‌داوم، گوتــی: كــێ قســه‌ی پــێ 
گوتــی: دیســان گوتــی كــه‌س، دایكــی گوتــی: له‌وانــه‌كان كه‌وتــووی؟ ســارا ســه‌یرێكی 
دایكــی كــرد و گوتــی: نه‌خێــر خــۆ مــن زیره‌كــم. دایكــی گوتــی: كچــم بــه‌ هێمنــی بــۆم 
بگێــڕه‌وه‌ چــی ڕوویــداوه‌، ســارا چــاوی ســڕیه‌وه و گوتــی: به‌نــازی هاوڕێم دوێنی باســی 
شــتێكی بۆكــردم و گوتــی: لای كــه‌س باســی نه‌كــه‌ی، منیــش گوتــم باشــه‌، ئه‌مــڕۆ مــن 
لای لارام بــاس كــرد و لاراش چووبــوو بــۆ هاوڕێیه‌كــی خــۆی گێڕابــۆوه‌، كاتــێ به‌نــاز 
بەقســەکەی زانــی لــه‌ مــن تــووڕه‌ بــوو، گوتــی: چیتــر قســه‌ت له‌گــه‌ڵ ناكــه‌م، منیــش 
ــۆ كــردی نابــێ لای  ــم. دایكــی گوتــی: ســارا گــەر كه‌ســێك قســه‌ی خــۆی ب زۆر دڵته‌نگ

كه‌ســێكی دیكــه‌ بیگێڕیــه‌وه‌، پێویســتە داوای لێبــووردن لەبەنــاز بكــەی‌.

یەکەی
نهێنیپارێزیچواره‌م

 بیرۆكه‌ی سه‌ره‌كی

چالاكیی ناو پۆل
1. بۆچی كاتێ سارا له‌ قوتابخانه‌ گه‌ڕایه‌وه‌ چاوی به‌گریان بوو؟ 

٢. بۆ به‌ناز له‌ سارای هاوڕێی تووڕه‌ بوو؟

٣. لای كێ نهێنی به‌نازی باس كردبوو؟ 

٤. دایكی دوای بیستنی قسه‌كانی سارا چ ئامۆژگاریەکی کرد؟

چالاكیی ناو پۆل
بــه ‌هاوكاریــی مامۆســتای بابــه‌ت قوتابیــان لــه‌م ڕووانــه‌وه گفتوگــۆ له‌ســه‌ر بابه‌تــی 

ــزی بكه‌ن‌:  نهێنیپارێ
1. له‌ناو خێزان.    2. له‌نێوان هاوڕێیان.   3. له‌نێوان پزیشك و نه‌خۆش. 

نهێنیپارێزی               تایبه‌تمه‌ندی                ئاسایش                    شیرازه‌

زاراوه‌

چالاكیی ناو پۆل
بۆچــی نابێــت پزیشــك نهێنــی نه‌خۆشــه‌كه‌ی ئاشــكرا بــكات؟ بــه ‌هاوكاریــی مامۆســتای 

بابــه‌ت گفتوگــۆ له‌ســه‌ر ئــه‌م بابه‌تــه‌ بكــه‌ن.

ــه‌كان لای  ــته‌ تایبه‌تمه‌ندیی ــە، پێویس ــی مرۆڤ ــاکارە جوانەکان ــە ئ ــی ل پاراســتنی نهێن
كه‌ســانی دیكــه‌ بــاس نه‌كه‌یــن.

 من فێر ده‌بم

كه‌ی نهێنی ده‌پارێزین؟ 
1- كه‌سێك حه‌ز نه‌كات بیدركێنیت.   

٢- كه‌موكوڕی جه‌سته‌یی بێت.
3- نهێنی ناو خێزان و ژیانی 

تایبه‌تی كه‌سه‌كان. 

له‌ چ كاتێك پێویسته‌ بیدركێنین؟ 
١- ببێته‌ هۆی بڵاوبوونه‌وه‌ی توندوتیژی.

٢- ببێته‌ هۆی تێكچوونی شیرازه‌ی خێزان.
٣- مه‌ترسی له‌سه‌ر ئاسایشی نه‌ته‌وه‌ و 

نیشتیمان هه‌بێت.

به‌هێزكردنی زانیاری

بیرده‌كه‌مه‌وه‌:
پێوستە نهێنی پارێزبم تا 

جێگەی متمانە بم.







خواردنەوەى 
سوودبەخش

خواردنەوەى
 زیان بەخش

چۆنیەتى پاراستنى چاو لە تیشکە زیانبەخشەکانى شاشە:
• ڕووناکى شاشەکە کەمبکرەوە.

• پشوو بە چاوەکانت بدە.
• قەبارەى فۆنتى نووسینەکان گەورە بکە.

• شاشەکە دوور بێت لە چاوت.
• پاککردنەوەى شاشە بە بەردەوامى.

• بەکارھێنانى چاویلکەى تایبەت.
• ڕووناكی گڵۆپەكانى ژوور بەجۆرێك بن كە تیشك لەسەر شاشەکە نەدەنەوە.

دواڕۆژ بۆ ئەو کەسەیە کە گرنگیی بە تەندروستى دەدات

پارێزگارى لە تەندروستى چاوەکانت بکە..
 تەندروستیت جێگەى بایەخمانە

پارێزگارى لە تەندروستى چاوەکانت بکە..
 تەندروستیت جێگەى بایەخمانە



ڕێڕەوەى پێشنیارکراو 
بۆ پاسکیل

ڕێڕەوى ھاوبەشىڕێڕەوەى پاسکیل
 پیادە و پاسکیل

پاسکیل سوار
 لە پێشەوەیه 

لێخوڕینى پاسکیل 
قەدەغەیە

لێخوڕینى پاسکیل 
قەدەغەیە

پیادە ڕەۆی و لێخوڕینى 
پاسکیل قەدەغەیە

گۆڕەپانێک (فولکە)
 لە پێشەوەیه 

ئاژەڵى ماڵى
 لە پێشەوەیه 

پابەندبوون بە ڕێنماییەکانى ھاتوچۆ 
بەڵگەى ھۆشیارییە

بۆ ئەوەى بە سەلامەتیی بپەڕیتەوە،
 دەبێت وریا و بەئاگا بیت.



ڕێڕەوەى پێشنیارکراو 
بۆ پاسکیل

 دەبێت وریا و بەئاگا بیت.



سوودەکانى 
خوێندنەوە
 بۆ منداڵان

زیادکردنى
 زانیارى

ئارامبوونەوەباوەڕبەخۆبوون

چێژ
بەخشین










